
 ‘ فياض لطيف’ چانڊيوبشير ڊاڪٽر 
 

 لسانياتي اڀياس جو نشيخ اياز جي بيت
 

 
 

Abstract: 
 

The Linguistic Study of Shaikh Ayaz's Baits 

 
Bait is an original and traditional genre of classical Sindhi poetry. It has emerged from the core of 

Sindhi society that is why it not only reflects the history and civilization of Sindh but also carries the 

traditional texture and flavor with music and magic of indigenous accent. Shaikh Ayaz has written plenty of 

Baits along with other forms of poetry. In his baits, there is not only the unification of folk and classical 

traditions but also modern shades with novelty of thought, linguistic innovation and fragrance of feelings 

that give them unusual charm and depth. His Baits are truly sublime and sweet . 

Shaikh Ayaz has been fairly successful in liberating the bait from the traditional tone and 

stereotype subjects. Since long, bait has been confined to mystic moods and Sufi expressions. On the 

contrary, Ayaz has imbued in his baits the vigor and vitality of life and has projected burning social issues, 

so much so that his baits embody the misery and suffering of his compatriots along with the agony and 

anguish of all human beings . 

Ayaz`s baits are not only unique and subtle in subjects and thoughts but also from a linguistic point 

of view, his baits are innovative and exceptional. He used a lot of classical vocabulary along with modern 

words in his baits, that’s why his baits possess fragrance of classical and flavor of modern language and 

lexicon. In this paper Shaikh’s baits are discussed at length from a linguistic perspective.        

Key words: indigenous, classical, mystic, sublime, linguistic innovation. 

 
 جو منهنجو بيت آ، تو وٽ اَڳ ئي هو، هي

 ني واءُ مان.ڇ   ل  آهي ڏنو تو، مون گ  
 (13: 3991)سورج مُکيءَ سانجهه،                                                     
 

 ويس سلوڪڙا، ءَ، ساميمان نه ڀٽائيءَ بيتَ 
 .ت  جا۾ رَ  ا نهن ، ريجَ کورا منهنجا کيتَ 

 (47: 3991وڄون وَسڻ آئيون، )                                                                         
شيخ اياز پنهنجي فڪري ۽ فني وجود ۾ هڪ اهڙو تخليقڪار محسوس ٿئي ٿو، جيڪو نه فقط ماضي ۽ حال 

و رڳو  جي خوبين ۽ خوبصورتين جي اعلى ترين فڪرن کان آگاھ آهي، پر ادب ۽ آرٽ کان پڻ چڱيءَ ريت آشنا آهي. ه 
ن وٽ ڪمال جو تخليقي ڏانءُ ۽ حيرتناڪ ڏات به  نر ۽ حرفت کان ئي واقف نه آهي، پر ه  زبان جي جادوگري ۽ بيان جي ه 

و هڪ ئي وقت پنهنجي اظهار،  سناڪ ۽ ڏاتار هجي. ه  رلي ٿيندو آهي ته، هڪ تخليقڪار هر وجهه ح  آهي. ائين تمام و 
سموريون  هجي. اياز ۾ ا هي ۽ احساس ۾ به يگانو هجي ۽ فڪر، فن، ٻولي ۽ جماليات ۾ به منفرد ۽ يڪتا بيان، اسلوب

ن ٻولين جي ڄاڻ رکندڙ ۽ گهڻن فڪرن جو مشتاق ماڻهو يخوبيون ۽ خوبصورتيون موجود آهن. اياز هڪ ئي وقت گهڻ
ن جي شاعريءَ ۾ سنڌي ٻوليءَ جي مَ  ٺاس سان گڏوگڏ هندي، فارسي، اردو، قامي لهجن جي م  هو، ا نهيءَ ڪري ه 

سنسڪرت ۽ عربي زبان جي چاشني به آهي ته، فڪري طرح ا ن ۾ مشرق ۽ مغرب جو حسين ا متزاج ۽ سنگم به موجود 
ملي ٿو. ا هو سڀ ا نهيءَ ڪري آهي، جو اياز دنيا جي ادب، آرٽ ۽ فنون لطيفه جي مَڌ پنهنجي خيال ۽ تخيل جي جام ۾ 

ند ن ر   :ي ۽ سَرمستيءَ ۾ به پنهنجا رَند ۽ پَنڌ اَپنايا آهناوتي آهي ۽ ه 
، ا ڀ  پيو ا ن سان نَچي، ن جو ناچ  ته ڏ س   ه 
، کَنڀَ کنڊيري واءُ ۾ س   .!مورَ کنيو جئن س 

 (11: 3991)سورج مُکيءَ سانجهه،                                                                        
ساريو آهي. ه   ورثي کي به وڪ ۽ ڪلاسيڪلشيخ اياز پنهنجي ل ن سدائين ا ن جي فني، فڪري، تهذيبي، نه و 

 الاقوامي بيندور ۽ تاريخي ۽ ثقافتي ڌارائن سان پنهنجي شعور ۽ دل جو رشتو جوڙي رکڻ سان گڏوگڏ، پنهنجي همعصر 
ن جي شاعريءَ ۾ ادبي ۽ فڪري دنيا سان پاڻ سلهاڙي رکيو آهي، ا نهيءَ ڪري ئي ت  ۽ سَ  ه  رنهن جي ڦولار جهڙي ر 

رازي جو استعارو آهي. اياز ا هو دت طَ رنگيني محسوس ٿئي ٿي. جديد سنڌي شاعري ۾ شيخ اياز جو نالو ۽ حوالو ج  
اڪيلو ۽ تجربن جو جرئت سان جوکم کڻندڙ شاعر آهي، جنهن سنڌي شاعريءَ ۾ هيئت ۽ موضوع جا ايترا مختلف ۽ 

اعريءَ ۾ شايد ٻي ڪنهن شاعر ڪيا هجن. اياز جا تجربا، لوڪ ۽ ڪلاسيڪي ورثي، منفرد تجربا ڪيا آهن، جو سنڌي ش
سنڌ جي تهذيبي روايت، دنيا جي ادب، اساطير، فڪر، فن، فلسفي جي مطالعي ۽ فطرت جي مشاهداتي رنگن ۾ رَچڻ 

سن ۽ پَچڻ سندس هم عصر دور  طافت جا اهڙا نمونا بڻجي پيا آهن، جو ا نهن کي نه رڳو۽ تخليقي لَ  کان پوءِ فني ح 
 .جي ڇاپ نمايان نظر اچي ٿي شاعريءَ تي ا نهن سموري جديد سنڌيگهڻو ڪري سَرهائيءَ سان اَپنايو آهي، پر 

دت جو حسين سنگم آهي، جيڪا نه فقط لوڪ محاوري، شيخ اياز جي شاعريءَ جي ٻولي ڪلاسيڪ ۽ ج  
روج جهجهي لفظي ذخيري تي م   حيط آهي، پر ا ن ۾ ڪمال جي رواني ۽ روح کي فڪري اصطلاح، پهاڪي، مَتروڪ ۽ م 

دت طراز، ٻوليءَ جو وينجهار، اظهار ۽ احساس جي  رقص ڪرائيندڙ موسيقي به موجود آهي. حقيقت ۾ اياز هڪ ج 
ن جي شاعريءَ ۾، عالمي سطح جي تفڪر ۽ تدبر سان گڏوگڏ، گهڻن  جماليات جو ن رمل ۽ ن رالو تخليقڪار آهي. ه 

سناڪ ۽ گهڻ طرفي واهپي جا انيڪ مثال ملن ٿا. ءَتجربن، ٻوليشعري صنفن ۾ تخليقي    جي ح 
رمل صنف آهي. ه ن صنف سنڌي سماج جي جيوت مان جنم ورتو ۽ ن   ج  بيت ڪلاسيڪي سنڌي شاعريءَ جي ن  

ٽا  ن ج آهي، ا نهيءَ ڪري ا ن ۾، نه صرف سنڌ جي تاريخ ۽ تهذيب جا چ  هيئت، مزاج،  يعڪس پَسي سگھجن ٿا، پر ا 
وڏي عرصي کان بيت  لسانياتي لب و لهجو، موسيقيت ۽ آهنگ پڻ رَسيلو ۽ سنڌ جي تهذيبي روايتن موافق آهي.

، پر اياز ا ن ۾ زندگيءَ جي هر احساس ۽ معاشرتي مسئلي کي هوصوفيانه رازن ۽ رمزن جي اظهار تائين محدود رهيو 
ن بيت ۾، پنهنجي ڏ کن سان گڏوگڏ کنيو آهي، ايتري تائين جو ه  جي انسانن  سموري دنيايهه ۽ ڏيهه  واسين جي ڏکن ۽ س 

ٻولي جي اهنجن، اذيتن ۽ فڪري آدرشن کي نه رڳو اثرائتي انداز ۾ اظهاريو آهي، پر لسانياتي لحاظ کان پڻ اهڙي ن رمل 
  .ڏئي ٿو۽ نياري لب و لهجي سان پيش ڪيو آهي، جو ا ن جو اثر ۽ احساس دماغ کان ٿيندو دل تي دستڪ 

اياز، بيت کي تصوف جي ڍير مان ڪڍي، ا جاري، نوَن ”حوالي سان امداد حسيني لکي ٿو: ز جي بيت جيااي
ساري نه ٿا سگهون.... اياز جي سعت بَ موضوعن سان آشنا ڪري، جيڪا و   وَڙ  اسين ڪڏهن به و  خشي آهي، ا هو وڙ  ــ س 

جي اَمَئي سونهن آهي.... بيت جيڪو ڪلاسيڪل ‘ قافئي’ هونئن ته پوري شاعريءَ ۾، پر خاص طور تي سندس بيت ۾
گهڙن جي اڻ گھڙين هٿن ۾ هَليو ويو هو، ا ن کي اياز، نئين سونهن، سوڀيا ۽ گهرائي عطا ڪئي ۽ ا   نهيءَ دور کان پوءِ س 

 (3)“.اَملهه ورثي کي هميشه هميشه لاءِ گم ٿيڻ کان بچائي ورتو. پيڙهين جي پورهئي کي وئرٿ وڃڻ نه ڏنو
بيت جو وڏو ڪمال ا هو آهي، ته ا هو سنڌي شاعريءَ ۾ صدين کان رائج رهڻ کان پوءِ به، اڄ تائين پنهنجي 
ٽاءَ ۾ ساڳيو ڇند تي آڌارڪ ۽ پنهنجي هر پَد ۾، اکرن جي گَھڙت ۽ جَڙت سان مخصوص موسيقيءَ جو  گھاڙيٽي ۽ س 

ختصر ۽ محدود آهي ۽ شاعريءَ جي ٻين صنفن رَچاءُ رکندو آيو آهي. بيت جي صنف توڙي جو هيئت جي حوالي سان م
وانگر ا ن ۾ تجربن جي گنجائش گهٽ آهي، ڇو ته بيت جو فني سٽاءُ، لئي، مخصوص لهجو ۽ محدود قالب هوندو آهي، 

نگاري ۽ رپر ا ن جي باوجود ا ن جو موضوع لامحدود آهي، جنهن ڪري بيت ۾ اياز فن، فڪر، ٻولي، موضوعن، ڪردا
فڪر، ، ا ن ۾ هر قسم جي موضوع ئن جي حوالي سان ڪيترائي تخليقي ۽ منفرد تجربا ڪري،ٻين ڪيترن ئي پهلو

 .احساس، خيال ۽ تخيل جو اظهار ڪيو آهي
خن بابت لکي ٿو:  قفى شعر ۾، هم ــ قافيه ”شيخ اياز ه ن منفرد صنف  س  شايد ئي دنيا جي ڪنهن ٻوليءَ جي م 

ٽَ جي وچ ۾ م لندا، جيئن بيت ۾  ٽَ جي آخر لفظ ائين س  آهن. ا هو سنڌي بيت جو ڪمال آهي ته، ا ن جي پهرين ۽ پوئين س 
ٺي  ۾ نه قافيو آهي، نه رديف، پر ا ن جي باوجود بيت ۾ ترنم ۽ هم آهنگي ٻي هر صنف کان زياده آهي... دراصل س 

ٺو بيت ا هو ئي ل کي سگھي ٿو، جنهن کي روح ۾ رواني ۽ ٻوليءَ تي بي  سنڌي بيت جي تخليق نهايت مشڪل آهي. س 
 (2)“.انتها قدرت هجي

ن جو سمورو شاعراڻو وجود ئي موسيقيءَ جي  بلاشبه اياز کي نه رڳو ٻوليءَ تي ڪمال قدرت حاصل آهي، پر ه 
ن جي بيتن ۾ ن رمل ٻولي ۽ ن رالي ردم جون ڪنگيل آهي، ا  ترنم ۽ روانيءَ سان رَ  ئي خوبيون ملن ٿيون، ينهيءَ ڪري ه 

ل ڏات، فني ۽ تخليقي شعور ذريعي تخليق ڪيون آهن. اياز جي بيتن ۾ ڪٿي رديف ــ رنگ، ن پنهنجي ڪماجيڪي ه  
نگ رڪٿي ٻٽي قافيي، ڪٿي لفظي ورجاءَ، ڪٿي حرف تجنيس، ته ڪٿي وري پد جي ورجاءَ ذريعي، نه فقط ڪمال جو تَ 

انداز پڻ تخليق ڪيو ويو آهي. ڻندڙ سٽاءَ ۽ سونهندڙ سنگم جو هڪ نئون رنم پيدا ڪيو ويو آهي، پر ٻوليءَ جي وَ ۽ تَ 
دت جو شاهڪار شيخ اياز جو بيت آهي، جنهن ۾ نه فقط لوڪ محاورن، فڪري اصطلاحن، پهاڪن،  ڪلاسيڪ ۽ ج 

روج نوَن لفظن جو جهجهو ذخيرو ملي ٿو، پر ا ن ۾ ڪمال جي رواني ۽ روح کي موهيندڙ ترنم به موجود  مَتروڪ ۽ م 
رواجي موضوعن مان ڪڍي، نئين انداز، احساس ۽ پنهنجي دور جي معروضي حالتن سان اياز بيت کي روايتي رنگ ۽  آهي.

  چند مثال پيش ڪجن ٿا.   ٻوليءَ سان مالا مال پڻ ڪيو آهي.  ۽ ڪلاسيڪ هم آهنگ بڻائي پيش ڪرڻ کان علاوه ن ج  ن بار
،  هاڪ وَهندو هاڪڙو، ڀَڄندي ٻَنڌ  اَروڙ 

 وک ڙي.ب ههَ، مَڇي ۽ ل وڙههَ، سَمي ويندا س
 )ماموئي فقير(   

ڙو، ويندي سَمئ ه سوڙههَ،  ٻيهر وَهندو هاڪ 
 ب ههَ، مَڇي ۽ ل وڙههَ، سَڀَ لئه ٿيندا سوک ڙي.

 (41: 3991)سورج مُکيءَ سانجهه،    

سن، خاص ڪري حرف  ،مٿين بيتن مان سما دور سان تعلق رکندڙ ماموئي فقيرن جي بيت ۾ هڪ طرف فني ح 
ڙي جي وَهڻ ۽ اَروڙ جي ٻَنڌ  ڀَڄڻ جي خوشخبري  يجي سونهن جهلڪ ۽ صوتي آهنگ تجنيس ٿي ته، ٻي طرف ا ن ۾ هاڪ 

ڌايل ۽ ملڪ ۾ خوشحالي  ب ههَ، مڇي ’ديس ۾ خوشحاليءَ کان پوءِ  ،هو پڻ چيل آهي ته۽ ا ن ۾ ا   آهي،اچڻ جي ڳالهه ڪيل ٻ 
 سَمي بادشاهه کي سوکڙي طور موڪليا ويندا.‘ ه۽ لوڙهَ 

اياز پنهنجي بيت ۾ ساڳي خيال کي نئين انداز، احساس ۽ پنهنجن معروضي حالتن سان سلهاڙي جڏهن ته  
کين ڏينهن جي ختم ٿيڻ جو ذڪر ڪندي، ا هو پڻ چوي ٿو ته وطن ۾ وري  ،پيش ڪندي، ٻيهر هاڪڙي جي وَهڻ ۽ ڏ 

وارو  ٿيڻ متدور خ اهي ۽ اَنڌ جو۽ اوند جو وقت اچڻ‘ ۽ تاج ڄرا’خوشحالي ۽ سَرهائيءَ جا ڏينهن ورڻ وارا آهن، عوامي 
لڪ ۾،آهي، جنهن کان پوءِ  کَ  م  ي ۽ س  نه رڳو اَنياءَ ۽ احساس  محروميءَ جو خاتمو ٿيندو، پر هر ماڻهو پنهنجو جياپو ج 

ڪونه ويندا، پر  طبقي ڏانهنن راڪمفقط امير، آسودي ۽ ح جا تحفا‘ هڇيءَ ۽ لوڙهَ هه، مَ ب  ’جو ساهه کڻي سگهندو. پوءِ 
ا ن طرح اياز  طور موڪليا ويندا. ءَپورهيتن، هارين ۽ پرين پيارن ڏانهن سوکڙيا هي بنا ڪنهن طبقاتي تفريق جي م ڙني 

م ٽائڻ پنهنجي ديس ۾ نه رڳو خوشي ۽ خوشحالي جو خواهشمند آهي، پر پنهنجي سماج ۾ اوچ نيچ ۽ طبقاتي فرق کي 
   محسوس ٿئي ٿو. جو آرزومند پڻ

نظر اچي ٿو،  تزاجم۽ جديد دور جي رنگن جو حسين ا   يخ اياز جي بيتن ۾، نه فقط لوڪ ۽ ڪلاسيڪي ٻوليش
 پر اياز ا ن ۾، فڪري ۽ ڪيفيتي نواڻ، لفظي ڪوملتا، تخليقي ح سيت ۽ احساساتي رنگيني پيدا ڪري، بيت کي جيڪا

سناڪي گھرائي، فني سوڀيا، فڪري سونهن، لفظيات، صوتي نئين عطا ڪئي آهي، ا ها ل ساني ن درت  ۽ رومانوي ح 
سان گڏ ڪجهه لوڪ  استعمال جي نمونن۽ ڪلاسيڪي ٻوليءَ جي رنگ لوڪ  ۾ هيٺ اياز جي بيتن .منفرد ۽ مثالي آهي

 دانش تي مبني پهاڪن، اصطلاحن ۽ چوڻين جا چند مثال پيش ڪجن ٿا. 
هاڙي ڪَڇَ ۾ آءٌ، ،ڪ   ، ۽ مون هي آٿَت 
 .‘رَت  نه ڌوپي نيرَ سان’ ،‘ڌوئي رَت  رَت  کي ’
 (291: 3991)ڪپر ٿو ڪن ڪري،                                                                                  

ون، ڪائي چيز نه ا ڄهي،  ه ينئون هَٿ  نه م 
 ،  ؟ڪهڙو جادو جيءَ تيچَئه ه ي ڪَيو تون 

 (21: 3991)سورج مُکيءَ سانجهه،                                                                                   
لي،ڳوليان ڳوليان نه لهان  ، ويو ڪالهه ه 

 اَلا ڇا نه ڀَلي، ٻولي ٻاٻيهي ڪئي.
 (13: 3991سانجهه، )سورج مُکيءَ                                                                                    

 ا ن کان ڪهڙي پوءِ، سانجهي سج لهي ويو،
 .منهنجو جيءُ ج هري پيووڃ نه پرين ووءِ، 

                                                     ....  
ڳانتر ٿي ويا ڳَ ج   تڏهن م لياسين،، ج 

ئي!.م لياسين جڏهن  ، ٻيهر ساڳي برف ه 
 (21: 3991)سورج مُکيءَ سانجهه،                                                                                   

 توڏي مان ڇو ٿو تَڪيان، چئي سگهندين چنڊ،
 مون کي پارَ پرينءَ جا. ڏئي سگهندين چنڊ،

 (3: 3991)ڀونر ڀري آڪاس،                                                                                          
 ، آنءُ ڳ جهارت آهيان،ڀَڃي سگهندين تون

 ، جي مان ڪا دعوى ڪَيان!.مَڃي سگهندين تون
 (17: 3991سانجهه، )سورج مُکيءَ                                                                                   

 ڪڙي،، ڳالهه ته آهي ه  ‘سڀ ڪجهه’۽  ‘ڪجهه به نه’
ئي ڪئن  ‘نانهه’ڪنهن به نه ڄاتو ڳ جهه،   ۾. ‘آنهه’ه 

 (93: 3991)سانجهي سمنڊ سِپون،                                                                                    
هانڊي ، ته تماچي! تڙ آءُ  ،ٿي وڃيمي م 

پرين، سَڀَ ۾  ،ک کيءَ ساءُ توکان سواءِ س 
 !ڄَڻي ڄاري ا ڇليواَلا، مون کي ماءُ، 

 (91: 3991)ڪپر ٿو ڪن ڪري،                                                                                     
، اَمر کي آڏو ڦ ري،  سگهي ٿو انسان 

 ،کان ا مڪانماڻهوءَ وَسَ ۾، اَزل آهي 
، جيڪو   .ل کيو لوڙئيل يلا! سو نادان 

 (372: 3991)ڪپر ٿو ڪن ڪري،                                                                                   
، ن يرَ سان نه ڌوپجڻ، جڻ، رَت  کي رَت  سان ڌوئڻ، ه   ڪهاڙي ڪَڇ  ’،جي مٿين بيتن ۾ هڪ پاسيشيخ اياز  رَت 

ڳانتر ٿيڻڪائي چيز نه ا ڄهڻ، هينئون هٿ نه هجڻ، ڳوليان ڳوليان نه لهان،  هرڻ، ج ڳ ج  ، سانجهيءَ سج لهڻ، جيءُ ج 
هانڊي ٿيڻ، پرين بنا سڀ مان ک کيءَ ساءُ اچڻ، ڄَڻي ڄار  ا ڇلڻ، انسان ۾ اَمر کي بدلائڻ جي سگهه  تماچيءَ تڙ اچڻ، م ي م 

ڪجهه به ’لن ٿا ته، ٻي طرف م   ، پهاڪا ۽ لوڪ ڏاهپ جا نقطاجهڙا اصطلاح‘ هجڻ، ۽ اَزل کان ماڻهوءَ وَس ا مڪان هجڻ
 پوءِ، ووءِ، جڏهن،’قرر قافين، م   ن علاوهجي فلسفي جي رمزيت سمجهائڻ کا‘ آنهه’۾ ‘ نانهه’هجڻ ۽ ‘ سڀ ڪجهه’، ۾ ‘نه

 چئي ،ملياسين جڏهن، ملياسين تڏهن’رديف رنگ سان گڏ جي استعمال ۽ قافيي ‘ ، چئي، ڏئي، ڀَڃي ۽ مَڃيتڏهن
جو ميل به موهيندڙ محسوس ٿئي ٿو. ‘ ،سگهندين تون مَڃي، سگهندين تون ڀَڃي، سگهندين چنڊ ڏئي ،سگهندين چنڊ

هاڳو لڳي ٿي. بيتن ۾ موجود معنوي ۽ فڪري گهرائي وري مٿان  ون تي س    س 
ن جو شاعراڻو روح ئي ترنم ۽ تخليقي تازگيءَ  شيخ اياز کي نه رڳو ٻوليءَ تي ڪمال قدرت حاصل آهي، پر ه 

ن جي بيتن ۾ ن رمل ٻولي ۽ ن رالي ردم جون ڪسان رَچيل آهي، ا   ن لن ٿيون، جيڪي ه  ئي خوبيون م  ينهيءَ ڪري ه 
ٽي قافيي، ڪٿي لفظي ، ڪٿي ٻ  تخليق ڪيون آهن. اياز جي بيتن ۾ پنهنجي ڪمال ڏات، فني ۽ تخليقي شعور ذريعي

پيدا ڪيو ويو آهي،  رنگ۽ تَ  ذريعي، نه فقط ڪمال جو تنوعحرف تجنيس ڪٿي وري  ،ته پَدن جي وَرجاءَرجاءَ، ڪٿي وَ 
چند مثال پيش ڪجن هتي از پڻ تخليق ڪيو ويو آهي. پر ٻوليءَ جي وڻندڙ سٽاءَ ۽ سونهندڙ سنگم جو هڪ نئون اند

 ٿا.        

 ، ٻيهر م لندا ڇا؟هي چهچٽا هي چوٽا،
 ندا ڇا، چَپَ ک يرولين وانگيان!ٻيهر ک ل

 (21: 3991)سورج مُکيءَ سانجهه،                                                                                    
 يها،م تيرا، مَ ي پئي چاهه مان، چونڊ

ر، ٿَر ت   ۾. نڊَ جيها، مور نه منهنجي کَ  چ 
 (71: 3999)اَڪن نيِرا ڦُليا،                                                                                          

                                                          .... 
 پوئين پهر جو، اندر مان آواز،آيو 

مهي پيو ساز،   نَغما ن ڪتا اوچتو.س 
                                                         .... 

ر،  نَغما نڪتا اوچتو، هڻا س  هڻا س   س 
ر،   ريجهائي ويو روح کي.اچي ڪير اَس 

                                                         .... 
 ڏيئي ويو تسڪين، ريجهائي ويو روح کي،

هريو.‘ مان’، منهنجي ‘ڪينَ ’ڪري ويو   کي من گ 
 (39: 3991)ڀونر ڀري آڪاس،                                                                                        

ندر تي م ڙندين، منهنجا گيت ٻ ڌي ڪري،  م 
 جي چوڏهينءَ چنڊ جئن.ندين، ٿر کائ ڙيا ک ڙ

 (27: 3999)اَڪن نيِرا ڦُليا،                                                                                          
 ،ڇَپر  ڇيهون ڪَري، ڏونگر جو ڏاري
وڻ جي ڳالهڙي. ي ه   ماري، جيئاري، ڳ جه 

 ( 91: 3991)سانجهي، سمنڊ، سِپون،                                                                                    
، ٻ ٽن قافين طور استعمال ٿيل آهن لفظ‘ چوٽا، چهچٽا، م تيرا، م يها، چتر، ٿر’بيتن مان پهرين ٻن بيتن ۾،مٿين 

ورجاءَ طور ڪَتب آيا آهن. ا ن کان ‘ ريجهائي ويو روح کي نغما نڪتا اوچتو ۽’پَدَ، جڏهن ته ٽين، چوٿين ۽ پنجين بيت ۾، 
اکر حرف تجنيس طور جا ‘ ڇ، ڏ، ر، ک’جڏهن ته ستين نمبر بيت ۾،  ،اکرجا ‘ م، ن، د، ي، ک ۽ چ’علاوه ڇهين بيت ۾، 

ستعمال پاسي انهن ۾ اآهن ۽ انهن اکرن جي ورجاءَ بيتن ۾ هڪ پاسي لهرن جهڙي رواني پيدا ڪئي آهي ته، ٻي  ڪم آيا
  ٿيل اندروني ۽ ٻ ٽن قافين ڪمال جو ترنم پيدا ڪيو آهي.

۾ رواني، لئه، رنگيني، ترنم ۽ موزون لفظن جي جَڙاءَ سان سنگيت جو هڪ نرالو جهان  جن بيتنپنهناياز 
ڙو م ٺاس ۽ هجوڙي ٿو، جنهن ۾ آبشار ڌارا جھڙي بي ساختگي، سونهن ۽ ڪشش به آهي ته، پهاڙي جَھرڻي جي جَل ج

م جو حسين سنگم سندس هڪ حيرت انگيز ڪارنامو آهي. دتاثير به. حقيقت ۾ اياز جي شاعريءَ ۾ ٻولي، فڪر ۽ ر
ن جي هر لفظ ۾ لهرن ج ٽَ ۾ موتين مالها جهه  ڙي جَڙاوَت، اهڙي صوتياتي سنگم جو نتيجو آهي، هڙي رواني ۽ هر س 



 7 

ر ۽ ر  هجنهن کي اياز ج رجڻهار ئي تخليق ڪري سگهي ٿو. مدڙو غير معمولي تخليقڪار ۽ اندر ۾ س   جو روح رکندڙ س 
سو: ٽن ۾ آبشار جهڙي ترنم ۽ جَل ڌارا جهڙي ا وجل لفظن جي تاثير ۽ تازگي ته ڏ   سندس بيتن جي هيٺن س 

ندڙي،ہچ ري پيو چَنگ، ج    ري پئي ج 
، کي پيو ڏَنگ   رَکي رَکي روح ۾، ڏ 

سري و   ، و   سري ڪينڪي.سَڄڻ تنهنجو سَنگ 
                                                         .... 

م  ي، جَلي منهنجي جاڳَ،هسارو عالم پيو س 
 اَزل جي آواز مان، روح بَڻايا راڳَ،

ندڙي. ڀَڙڪيا ا لا آڳ،  ڄَرڪڻ لڳي ج 
  (37، 31: 3991)ڀونر ڀري آڪاس،                                                                                    

 فرد لفظَ م   ، خاص ڪريسمموجب لفظن جا ڪيترائي قسم ٿين ٿا، جن مان ٽي ق   (Morphology) ياتعلم صرف
(Single words  م ،) َرتب لفظ (Complex words  ۽ م ) َرڪب لفظ (Compound words )۾  اهم آهن، جن جو اياز جي بيتن

 .استعمال جي حوالي سان هيٺ مختصر ذڪر ڪجي ٿو
  

  (Single words) فرد لفظ م  
لايل نه هجي، س صورت م  رــ وَ پَ به  فرد لفظ اهو آهي، جيڪو خودمختيار صورت وارو هجي ۽ جنهن سان ڪام  ”

ن کي فرد لفظ اڪيلي حيثيت ۾ ئي معنى وارو هوندو آهي، ا  م   (1)“.چئبو  (Primary word)فرد يا بنيادي لفظن کي م  ته ا  
هه   نه سگھبو آهي. مثلا: زن ۾ ٽوڙيوڌيڪ معنادار ج   ، نيڻ، ويڻ، و  ، مَڌ   .وغيره ٿر، هَس 

 هجي ڪو جيئن، هَس  تي ڪڪر ــ ڪنٺ ۾،  ٿر
ڀـــري  .مــنهـنجي ڪــــوتــا ائـيـن، انــڊلــــــٺ ٿـــي ا 

 (11: 3999 نيرا ڦليا،)اڪن                                                                                             
 ن يڻَ،جي، مٿان موکيءَ  مَڌ  جڏهن پهتا 

يڻَ اسان سارا  هه  ، وَٺي  و  ساريا. و   و 
 (394: 3991)ڪپر ٿو ڪن ڪري،                                                                                      

 
 :(Complex words) رتب لفظَ م  

رتب لفظ چئبو س صورتون شامل هجن، ته اهڙي لفظ کي م  وَ  ــرهڪ يا هڪ کان وڌيڪ پَ اهو لفظ، جنهن ۾ ”
، اَ ۽ اَ ’( سنڌي ٻوليءَ ۾ 4)“.آهي ، سَ، ڪ  لي، س صورتن سان م  وَ پَر وغيره اهڙيون اڳياڙيون آهن، جيڪي ٻين ‘ڻس 
ڻ توريو = )اڻ + توريو( )اَ + ڄاڻ(، اَ  ڄاڻ =تڙ = )س  + تڙ(، سَچار = )سَ + چار(، اَ نديون آهن. مثال: س  رتب لفظ ٺاهيم  

لهه رتب لفظ پنهنجي شاعريءَ ۾ ڪتب آندا آهن، جيڪي فني توڙي فڪري لحاظ کان اَموغيره. شيخ اياز اهڙا انيڪ م  
 :هتي پيش ڪجي ٿو نموني طور استعمال رتب لفظن جوم   آهن. سندس بيتن ۾

رنگَ سَهسين رَنگَ   ، مٽيءَ منجهه ملير جي،س 
ن  وَنگَ،گولاڙن ۾  ڄ  لڙا، مٿان و   گ 

نهبي وانگيان.  اَچن ٿا آڙنگَ، ک ڙي ک 
 (343: 3991)ڪپر ٿو ڪن ڪري،                                                                                                                                               

 جو آسرو، ڪڏهن مون نه ڪيو، اڻ تورئي
 رٽ ســان، لهــي ڏيـنهـن ويو،مون اوريــنـدي اَ 

 .و، ڦــورو ــ ڦــول ته مــان وڃـــانــي  ــڃ چَ چــڱو مَ 
 (234: 3991 )ڪپر ٿو ڪن ڪري،                                                                                                                                 
  ۽ جوڙ (Suffixes) ، پڇاڙيونPrefixes) مختلف لفظن سان اڳياڙيون )پنهنجن بيتن ۾ ان کان علاوه اياز 

(Affixes)    لفظرتب م لائي، م (Complex words) اريو + م = مون سساريوم ـــ : )جيئن ڻ جا تجربا پڻ ڪيا آهن.جوڙ
ليم ـــ  هاريو،نهار + يم  = مون ن  ن هاريم ــ )، م = مون نهاريو(+ نهاريون هاريو ـــ ، ساريو ليم(.ر  ل + يم  = مان ر    ر 

 ،ته آيون هيرون هنج ۾ ساريوم،سَڄڻ جو 
ئي، ن هاريومجيڏانهن   .چوڏهينءَ جي چانڊاڻ ه 

                                                 ....  
 ن يراڻ ۾، تڪيندي تارا، ن هاريم

 ڪٿي آن، ڪنهن جاءِ تون، پ رهه کان پيارا،
ٺيان چارا،  ليم  چَنڊَ پ   ڪيئي رات ڙيون. ر 

 (33: 3991)ڀونر ڀري آڪاس،                                                                                                                                        
رڪب لفظَ    (Compound words) م 
رڪب لفظ  ” ڙ فرد لفظنم  يا ٻن کان وڌيڪ  هٻ م  جي ڌار معنى سان گڏ ٻنهي  فرد لفظم  ۽ هر هڪ  ندو آهيمان ج 

شيخ اياز ٻوليءَ جو سونارو ۽ وينجھار  .خواب ـــ گاھ وغيره مثال طور خيرــ خواھ، (1)“.يآه نديجي گڏيل معنى به ٿي
۾ لفظن کي اهڙيءَ ريت پ روئي ٿو، جو اهي سندس احساس ۽ وجداني ڪيفيتن کي پاڻ ۾ سمائڻ  و پنهنجن بيتنآهي. ه  

ٽَ ۾ اهڙي فني سونهن سان ن کري بيهن ٿا، نڊي ڇڏي ٿو. مَ  جو انهن جو تاثير ۽ تصور سان گڏوگڏ س  ن کي موهي ۽ م 
رالي ا آهن، جيڪي نه رڳو سندس ن  رڪب لفظ استعمال ڪي۾ ڪيترائي اهڙا م   سان پنهنجن بيتن اياز ٻن اسمن جي جوڙ

ميٺاج کي پڻ جنم ڏين ٿا. اياز ن رالي رنم، نئين تازگي ۽ هي سندس شاعريءَ ۾ اَروڪ تَ ڏين ٿا، پر ا   س  تخليقي ڏات جو ڏَ 
ريلي م       ا.مثال ڏجن ٿ ٻهرڪب لفظن جا جي اهڙن انوکي مفهوم ۽ س 

 ،ر  هَ ــ ڏَ  ٿ  ڏ  آءٌ ته وارياسو رڳو، تون ئي 
 .، تـــــــــو ســـــنـــگ آنءُ ســــنواريارــهـــــــَ ــ پَ  ـــــــلَ پَ ســـــــــارا 

                                                                              .... 
ندَ ــ مَلارَ ، تون ئي آرهڙ ــ ڏينهڙا تون ئي  ،م 

 .جيئن ڇپر ــ ڇانومون تي تنهنجي سار، 
 (373، 329، ص3)ڪتين ڪر موڙيا جڏهن ــ                                                                                                                                                             

عام ڳالھ ٻولھ يا رواجي  .رڪب لفظ آهنم  ‘ ڇپرــ ڇانو ۽ ند ــ ملارڏٿ ــ ڏهر، پل ــ پهر، آرهڙ ــ ڏينهڙا، م  ’مٿئين بيتن ۾،
يا ورجاءَ وارا لفظ  راربدزيبو ۽ معيوب محسوس ٿيندو آهي، پر تڪا ڪتائيندڙ، اظهار توڙي تحرير ۾ لفظن جو ورجاءُ 

رلتا پيدا ڪندا آهن، پر شرط اهو آهي، ته انهن جو استعمال فنڪارانا ۽ تخليقي انداز سان ٿيل شاعريءَ ۾، سونهن ۽ سَ 
فني لحاظ کان  .ڀايو آهيهڻي ۽ سيبائتي نموني سان اظهاريو ۽ ن  س  نهيءَ وَرجيس کي ا  ۾  شيخ اياز پنهنجن بيتنهجي. 

 .زوي تڪرارج /اَپورڻ (ii) مڪمل تڪرار /پورڻ (i) .تڪراري لفظن جا ٻه قسم آهن
 

 :(Complete reduplication)  پورڻ/ مڪمل تڪرار
۾ ٻه يا ٻن کان وڌيڪ ڀيرا ساڳي حالت ۾ سواءِ ڪنهن ڦير ڦار جي لڳاتار  قريف   لفظ جملي يا به جڏهن ڪو” 

هراءَ واري عمل کي علم صرف موجب تڪرار هرائجي، ته اهڙي د  ٻه  اج پورڻ تڪرار بيتن ماناياز جي  (1)“.چئبو آهي د 
 :ڏجن ٿا مثال

 رم جهم رم جهم روپ،هينئڙو،  ٽم ٽم ٽم ٽم،
هري آريءَ جهول ۾.                         ئي سونهن اَنوپ، ج   سَس 

 (339: 3991)ڪپر ٿو ڪن ڪري،                                                                                                                                                            
 پ ٽَ، ڪاريهر تي پير جئن، ڪائي ڪائي
ٽَ، آڻج پنهنجي وات تي. سوچي سوچي  س 

 (93: 3991)سانجهي، سمنڊ، سِپون،                                                                                                 
 
 (ii )اَپورڻ يا جزوي تڪرار (Partial reduplication) 

زو يا پويون جزو بدلجي ۽ باقي جنهن فقري يا جملي ۾ ڪنهن صورت جي تڪرار واري عمل ۾ صورت جو پهريون ج”
ٽاءُ زوي تڪراريا  رراساڳيو رهي، ته اهڙي تڪرار کي اَپورڻ تڪ س    ڏجن ٿا. مثال اياز جي بيتن مان نموني طور ٻه (.7)“ چئبو ج 

 ،ک  وڌو تو جو ٻيهر ٻَ  ڏيهي پرڏيهي
 .، پيهي ويو پڇتاءَ ۾ورک  منهنجو من م  

                                                            .... 
ڌي ٻ ڌي ، س   ڳـــــالـهــــــڙيءَ مــنــهــنـجــــو نه ويـــســــاھ 

،  سانجھيءَ  آنـدو سمنڊ تي  منهنجو  تنهنجو  .ٺاھ 
 (13:، ص)اُڀر چنڊ پس پرين                                                                                                 

جو استعمال ڪري، ان ۾  يا صفت تصغير ڪيترن ئي هنڌن تي اسم تصغيرشيخ اياز پنهنجي شاعريءَ ۾ 
صوتي ميٺاڄ، احساس جي سادگي ۽ لهجي جي انوکي معصوميت پيدا ڪئي آهي. سنڌي ماڻهو پنهنجي عام ڳالھ 

جا اکر م لائي، اظهار ۾ عجيب نفاست پيدا ڪندا آهن، جيڪا سندن سٻاجھڙائي کي ‘ ڙو، ڙي يا ڙا’ٻولھ ۾ اسم سان 
ا رملتن  لفظي رالي ن   نهن ۾جو استعمال ڪري، ا  ۽ صفت تصغير اسم تصغير ن ۾ بيت نپنهنج اهر ڪندي آهي. اياز پڻظ

نهن مان ‘پَکيئڙا’جيئن هيٺين بيتن ۾، پکي مان  .پيدا ڪئي آهي نهڙو’، م  ير تصغ صفتلفظَ ‘ م ٺڙو’، ۽ م ٺو مان ‘م 
 طور استعمال ٿيا آهن.

ئن رهندا؟، پَکيئڙا  پولار جا، پڃري ڪ 
 سَهندا، جيسين پَئد پَساهه جا.سورَ ٻه ٽي 

 (19: 3991)سُورج مُکيءَ سانجهه،                                                                                                                                
نهڙوپ رهَه کان پيارو،   ،منهنجي يار جو م 

 .موچارو، سَڄڻ منهجي ساهه جو م ٺ ڙو
 (9: 3991، )ڀونر ڀري آڪاس                                                                                                                                    

۾ نفاست ۽ نزاڪت پيدا ڪرڻ لاءِ ڪيترن ئي هلڪن ۽ نفيس لفظن جي استعمال سان  شيخ اياز پنهنجن بيتن
ن لفظن جو پيدا ڪيو آهي. نئي نگ  ۽ رَ  س  اظهار ۾ رَ  ،گڏ نحوي ترڪيبن ۾ لفظن جون اڳياڙيون ۽ پڇاڙيون تبديل ڪري

ن پن۾ موجود آهي. لفظن جي هاڪاري، نا وڏو ذخيرو سندس بيتن ۾ انيڪ هنجن بيتن ڪاري ۽ ذومعنويت سان گڏ ه 
ڇاڙين ۽ صوتياتي قافين جو پڻ سهڻو استعمال رفي پَ رفن، حَ ٻٽن لفظن، ضميري پڇاڙين، معنوي مصدرن، صفاتي حَ 

ڪيو آهي. اسمن مان فعل، فعلن مان اسم، اسمن مان ظرف، ظرفن مان اسم، اسمن مان صفتون ۽ صفتن مان اسمَ جوڙڻ 
اچن ٿيون، جيڪي ا تم ڏاتار سان گڏ سندس وڏي فنڪار هجڻ جي گواهي ۾ نظر  اڻ ڳڻيون خوبيون اياز جي بيتن جون

 ڏين ٿيون.
 
 حوالا

، چانڊيو جامي، ــ مرتب: انئٿالاجي،  سنڌيڪا اڪيڊمي، ‘جي تون سِرجڻهار ــ جيءُ انوکو جڳَ ۾’حسيني، امداد ، )مقالو(  .3
 .454، 449: ع، ص8991ڪراچي، 

 .2: ع، ص8919پبليڪيشنس، حيدرآباد، ، نيو فيلڊس ‘ڀونر ڀري آڪاس’شيخ، اياز،  .2
 .24: ع، ص8911،انسٽيٽيوٽ آف سنڌالاجي، سنڌ يونيورسٽي، ‘سنڌي ٻوليءَ جو اڀياس’الانا، غلام علي، ڊاڪٽر،   .1

 .24: ص ،يضاا .7
 .15: ع، ص8992، سنڌي ادبي بورڊ، ڄام شورو، ‘ڀاڱا 4سنڌي ويا ڪرڻ ’بيگ، مرزا قليچ،  .1
 .22: صع، انسٽيٽيوٽ آف سنڌالاجي، سنڌ يونيورسٽي، 8911،‘ٻوليءَ جو اڀياسسنڌي ’الانا، غلام علي، ڊاڪٽر،  .1

 .26: ص، يضاا .4


